TAJUK KHUTBAH JUMAAT

Siri: 42 /2021

RISALAH RABBANIYYAH UNTUK
UMAT SEJAGAT

22 Rabiul Awal 1443 H
Bersamaan

29 Oktober 2021

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.




KHUTBAH PERTAMA

Sidang jemaah yang dirahmati Allah,

Marilah kita bertakwa kepada Allah dengan melaksanakan segala perintah-Nya
dan menjauhi segala larangan-Nya.Sempena bulan Maulidur Rasul mimbar yang

mulia ini akan membicarakan:
Risalah Rabbaniyyah Untuk Umat Sejagat
Sidang jumaat yang dirahmati Allah,

Nabi Muhammad SAW sebagai Rasul utusan terakhir diutus kepada seluruh
manusia. Dengan kedudukan Baginda sebagai utusan terakhir, risalah yang
dibawa bersesuaian untuk kehidupan manusia yang berbagai bangsa dan

masyarakat majmuk.

Marilah kita melihat antara ciri-ciri risalah rabbaniyyah yang dibawa oleh baginda

saw kepada manusia.



Pertama: Nabi Muhammad SAW membawa risalah kesamarataan

Sabda Baginda SAW yang bermaksud: “Wahai manusia! Sesungguhnya Tuhan
kamu adalah satu, bapa kamu adalah satu (Adam). Ketahuilah! Tiada kelebihan
orang Arab ke atas orang yang bukan Arab (‘ajam), atau orang yang bukan Arab
ke atas Arab, atau yang berkulit merah ke atas yang berkulit hitam, atau yang

berkulit hitam ke atas yang berkulit merah melainkan ketakwaan”.
(Hadith Riwayat Ahmad).

Hadith ini menegaskan tentang kedudukan nilai kesamarataan manusia
melainkan kedudukan tagwa di sisi Allah. la adalah selaras dengan firman Allah

Taala dalam surah al-Hujurat ayat 13:

Maksudnya: "Wahai manusia! Sesungguhnya Kami telah menciptakan kamu dari
lelaki dan perempuan, dan Kami telah menjadikan kamu berbagai bangsa dan
bersuku puak, supaya kamu berkenal-kenalan. Sesungguhnya semulia-mulia
kamu di sisi Allah ialah orang yang paling bertagwa di antara kamu.

Sesungguhnya Allah Maha Mengetahui, lagi Maha mendalam pengetahuanNya.

Kedua: Nabi Muhammad SAW membawa risalah kemanusiaan
Seruan dan ajaran Nabi s.a.w sangat tinggi nilai kemanusiaan dan kebajikan.
Daripada Abdullah bin Amru RA, bahawasanya seorang lelaki telah bertanya
kepada Rasulullah SAW, “Apakah amalan yang terbaik dalam Islam?” Baginda
bersabda, “Memberi makan (kepada yang memerlukan) dan memberi salam
kepada orang engkau kenal dan orang yang engkau tidak kenal’.

(Hadith Riwayat al-Bukhari dan Muslim)

3



Kebajikan tersebut tidak terbatas kepada orang Islam, bahkan juga kepada bukan

Islam. Allah berfirman dalam surah al-Mumtahanah ayat 8:

Maksudnya: Allah tidak melarang kamu daripada berbuat baik dan berlaku adil
kepada orang-orang yang tidak memerangi kamu kerana ugama (kamu), dan
tidak mengeluarkan kamu dari kampung halaman kamu; sesungguhnya Allah

mengasihi orang-orang yang berlaku adil.

Sidang jemaah yang dirahmati Allah,
Ketiga: Nabi Muhammad SAW membawa risalah sejagat

Betapa seriusnya, masyarakat dunia perlu disedarkan, sesungguhnya Nabi
Muhammad SAW sebagai pemimpin untuk seluruh manusia sebagaimana firman
Allah dalam surah Saba’ ayat 28:

e z 7
w":w

¥ A2 255 sy s o SN LT T

- =

}/ >/
() Sl

Maksudnya:Dan tiadalah Kami mengutusmu melainkan untuk umat manusia
seluruhnya, sebagai Rasul pembawa berita gembira, dan pemberi amaran; akan

tetapi kebanyakan manusia tidak mengetahui.



Dengan membawa ajaran hubungan sejagat, kita melihat baginda telah
menyampaikan Islam kepada semua golongan masyarakat tanpa mengira kaum
atau bangsa. Walaupun Nabi SAW berbangsa Arab, namun di kalangan sahabat
nabi seperti Bilal bin Rabah yang berbangsa Habsyah, Salman al-Farisi

berbangsa Parsi dan Shuhaib ar-Rumi berbangsa Rom.

Sidang jemaah yang dirahmati Allah,
Keempat: Nabi Muhammad SAW membawa risalah dakwah tanpa paksaan

Rasulullah saw membawa Islam kepada manusia dengan cara lemah lembut,
penuh dengan hikmah tanpa paksaan. Firman Allah Taala dalam surah al-
Bagarah 256:

Maksudnya: Tidak ada paksaan dalam agama (Islam), kerana sesungguhnya
telah nyata kebenaran (Islam) dari kesesatan (kufur). Oleh itu, sesiapa yang
tidak percayakan Taghut, dan ia pula beriman kepada Allah, maka
sesungguhnya ia telah berpegang kepada simpulan (tali agama) yang teguh
yang tidak akan putus. Dan (ingatlah), Allah Maha Mendengar, lagi Maha
Mengetahui.

Sidang jemaah yang dirahmati Allah,

Justeru tugas susulan kita ialah memperkenalkan risalah yang di bawa Baginda
Nabi SAW kepada masyarakat majmuk di Malaysia tercinta ini. Usaha murni ini
akan membantu mereka mengenali kehebatan risalah dan peribadi Nabi saw. Ini
juga membawa mereka mengenali masyarakat Islam Malaysia seterusnya
membentuk masyarakat yang harmoni, saling memahami dan bertolak ansur.

Maksudnya: Dialah yang telah mengutuskan di kalangan orang yang Ummiyin,

E

seorang Rasul dari bangsa mereka sendiri, yang membacakan kepada mereka
ayat-ayat Allah, dan membersihkan mereka, serta mengajarkan mereka Kitab
Allah (Al-Qur'an) dan Hikmah. Dan sesungguhnya mereka sebelum (kedatangan
Nabi Muhammad) itu adalah dalam kesesatan yang nyata. Dan juga orang yang
lain dari mereka, yang masih belum menghubungi mereka; dan (ingatlah), Allah

jualah Yang Maha Kuasa, lagi Maha Bijaksana.

(Surah Jumaat ayat 2-3)

KHUTBAH KEDUA

Marilah juga kita memperbanyakkan ucapan selawat dan salam kepada Rasulullah

SAW sebagaimana firman Allah dalam surah al-Ahzab ayat 56:

Ya Allah selamatkan kami dan seluruh ummah Islam di mana jua mereka berada.
Satukanlah persaudaraan dan perpaduan ummat Islam dengan ikatan yang erat dan
kukuh. Mantapkanlah iman kami dan teguhkanlah pegangan kami menurut ahli
sunnah wal jamaah, peliharakanlah kami dari amalan dan pegangan agidah yang

menyeleweng.

Ya Allah, bantu dan kasihilah kami dan seluruh ummat Islam dari kesusahan, wabak

dan bala bencana. Lenyapkanlah wabak covid 19 dari bumiMu ini Ya Allah.. Ya

Rahman.. Ya Rahim..

